
 
 
 
 

31. januar 2007 
  
Inatsisartut Suleriaasissaanni § 36 imm. 1 naapertorlugu apeqqutit uku Naalakkersuisunut apeqquti-
gaakka: 
 
Naalakkersuisunut apeqqutit KNI-mi suliassanut pilersaarusiat pillugit. 
(Inatsisartuni ilaasortaq Palle Christiansen, Demokraatit) 
 
Pissutigisaq: 
Immikkut ittumik KNI-p ataatsimeersuarnerani ulloq 30. januar 2006 taamanikkut siulersuisuusut 
amerlanersai taarserneqarput. Taanna ilutigalugu Naalakkersuisut pilersaarutinik ersarissunik in-
gerlatseqatigiiffimmik iluarseeqqinnissaq isumagalugu piumapput. Inuutissarsiornermut Naalakker-
suisoq Siverth K. Heilmann oqalugiarnermini ima oqaatigaa: 
 
”Ingerlatassat pingaarnerit aammalu nunaqarfiit ataatsimoortumik ingerlatsivigilernerisa kingu-
nerisaanik pisariillisaanikkut iluaqutissat anguneqarnissaasa sammineqarnissaannik kissaateqar-
nerup ilaatigut malitsigissavaa suliassaqarfinnut unammilleqatigiiffigisanut Royal Greenland A/S-
imik isumaqatigiissummut tapiliussatigut matussuserneqareersutut naatsorsuutigineqartunut KNI 
A/S-ip aallaaviatigut pulammaatinnginnissaa. Taamaattoq unammilleqatigiffigisanut isumaqati-
giissummut tapiliussamik iluarsiinissaq pillugu Royal Greenland A/S-ip aamma KNI A/S-ip nam-
minneerlutik isumaqatigiissuteqarnissaat Naalakkersuisut akornutissaqartinngilaat. 
 
Naalakkersuisut naatsorsuutigaat inuussutissarsiutinik ineriartortitsineq, namminersortunut anin-
gaasaliiumasunut isumagisassanngortinneqassasoq. Inuussutissarsiutinik ineriartortitsinissamik 
ingerlatanut Namminersornerullutik Oqartussat toqqaannartumik akuliusimanerat ingerlatseqati-
giiffitsigut soorlu Greenland Venture A/S-ikkut aamma Grønlands Turist- og Erhvervsråd A/S-ikkut 
inuussutissarsiutinik ineriartortitseqataanissamik siunertaqartutigut ingerlanneqarpoq.  
 
Soorunami KNI inuussutissarsiutinik ineriartortitsinermi toqqaannanngikkaluartumik ilapittuisin-
naavoq kalaallit tunisassiaannik niueruteqarnikkut piumalersitsinikkullu, aammalu nunaqarfinnut 
nioqqutissanik assartuinermut akisussaasutut ingerlatseqatigiiffiup siunertaa ingerlataalu pingaar-
nerit tunngavigalugit.  
 
Ingerlatseqatigiiffissuup periaasissaanut aningaasalersuinissamullu pilersaarutaasa nutartikkat 
ingerlatseqatigiiffiup pingaarnertut ineriartortinneqarnissaatut taaneqartunut takussutissaasutut 
kissaataasut piaarnerpaamik tiguneqarnissaat Naalakkersuisut naatsorsuutigaat.” 
 
1) Naalakkersuisut ingerlatseqatigiiffissuup periaasissaanut aningaasalersuinissamullu pilersaarutai 

nutartikkat KNI-mit tigusimanerlugit, Naalakkersuisup paatsuugassaanngitsumik immikkut it-
tumik ataatsimeersuarnermi piumasaqarnera naapertorlugu? 
 

a. Taamaassimappat; Qanga piumasarineqartut Naalakkersuisut KNI-mit tigugamikkit? 
 

i. Naalakkersuisut periaasissanut aningaasalersuinissamullu pilersaarutit nutar-
tikkat naammagisimanerlugit? Akissut tunngavilersoqquneqarpoq. 



 
 
 
 

 
ii. Naalakkersuisut qanoq iliuuseqarsimappat periaasissanut aningaasalersuinis-

samullu pilersaarutit nutartikkat KNI-p siulersuisuinit qullersaqarfianillu ma-
linneqarsimanersut paasiniarlugu? 

 
b. Taamaassimanngippat; Naalakkersuisut qanoq iliuuseqarsimappat periaasissanut 

aningaasalersuinissamullu pilersaarutit nutartikkat KNI-mit nassiunneqaqqullugit? 
 

i. Naalakkersuisut qanoq iliuuseqarniarpat periaasissanut aningaasalersuinissa-
mullu pilersaarutit nutartikkat suliarineqarnissaat siunertaralugu? 

ii. Periaasissanut aningaasalersuinissamullu pilersaarutit nutartikkat Naalakker-
suisunit suli tiguneqarsimannginnerannut kina akisussaava? 

iii. Naalakkersuisut isumaat naapertorlugu periaasissanut aningaasalersuinissa-
mullu pilersaarutit nutartikkat piumaneqartutut suli tiguneqarsimannginnerat 
qanoq kinguneqartinneqassava? 

iv. Naalakkersuisut ima isumaqarnerlutik periaasissanut aningaasalersuinissa-
mullu pilersaarutit nutartikkat piffissaq eqqorlugu tiguneqarsimasuugaluarpa-
ta 2006-imi amigartoornerujussuaq KNI-mi ilimagineqartoq millineqarsimas-
sagaluartoq? 

 
Inuutissarsiornermut Naalakkersuisoq oqalugiaammini aamma allamik paatsuugassaanngitsumik 
KNI-mut kisssaateqarpoq. Naalakkersuisup imatut oqaatigaa: 
 
“Ileqquusumik ataatsimeersuarnerup kingulliup kingornatigut kiffartuunneqarnissamik isumaqati-
giissutit malillugit akiliutaasartut siunissami ikilileriffigineqarnissaannut periusissat assigiinngitsut 
Naalakkersuisut ujartorsimavaat. Periusissat siunertaraat kiffartuunneqarnissamik isumaqatigiis-
sutit malillugit akiliuteqarfissamut tulliuttumut kiffartuunneqarnissap qaffasissusissaata aamma 
kiffaartuunneqarnissamik isumaqatigiissutit malillugit akiliutissat akuleriissinneqarnissaannik kis-
saatip naalakkersuinikkut paasineqarsinnaalernissaa. Sulinerup tamatuma inernera kingusinner-
paamik ulloq 10. marts 2006 Namminersornerullutik Oqartussanit tiguneqareersimasariaqarpoq.” 
 
2) Naalakkersuisut kiffartuunneqarnissamik isumaqatigiissutit malillugit akiliutaasartut siunissami 

ikilileriffigineqarnissaannut periusissat assigiinngitsut kissaatigineqartut tigusimanerlugit, Naa-
lakkersuisup paatsuugassaanngitsumik immikkut ittumik ataatsimeersuarnermi piumasaqarnera 
naapertorlugu? 

 
a. Taamaassimappat; piumasarineqartut KNI-mit qanga Naalakkersuisunit tiguneqar-

pat? 
 

i. Periusissat ilaat KNI-mit saqqummiunneqartut Naalakkersuisut naammagi-
simanerlugit? Akissut tunngavilersoqquneqarpoq. 

ii. Periusissat KNI-mit saqqummiunneqartut akornanni sorleq Naalakkersuisut 
aallaavigeqqullugu toqqarpaat? 

iii. Naalakkersuisut qanoq iliuuseqarsimappat KNI periusissaq taanna malillugu 
suliniuteqarsimanersoq paasiniarumallugu? 

iv. Naalakkersuisut periusissaq taanna imaluunniit periusissat taakkua malillugit 
KNI-p sulinera naammagisimaarpaa? 



 
 
 
 

 
b. Taamaassimanngippat; Naalakkersuisut qanoq iliuuseqarsimappat  kiffartuunneqar-

nissamik isumaqatigiissutit malillugit akiliutaasartut siunissami ikilileriffigineqarnis-
saannut periusissat assigiinngitsut piumasaqaat malillugu suliarineqarnissaa KNI-mit 
nassiunneqaqqullugit? 

 
i. Maanna Naalakkersuisut qanoq iliorniarpat kiffartuunneqarnissamik isuma-

qatigiissutit malillugit akiliutaasartut siunissami ikilileriffigineqarnissaannut 
periusissat assigiinngitsut suliarineqarnissaat anguniarlugu? 

ii. Kina akisussaava kiffartuunneqarnissamik isumaqatigiissutit malillugit aki-
liutaasartut siunissami ikilileriffigineqarnissaannut periusissat assigiinngitsut 
suli suliarineqarsimannginnerannut? 

iii. Naalakkersuisut isumaat naapertorlugu kiffartuunneqarnissamik isumaqati-
giissutit malillugit akiliutaasartut siunissami ikilileriffigineqarnissaannut pe-
riusissat assigiinngitsut suli suliarineqarsimannginnerat qanoq kinguneqartin-
neqassava? 

 
 
Apeqqut tiguneranniit ullut suliffiusut 10 qaangiutsinnagit akeqquneqarput. 
 


